
ՎԱՐՉԱՊԵՏԻ ԱՇԽԱՏԱԿԱԶՄԻ ՂԵԿԱՎԱՐ
 ԷԴՈՒԱՐԴ ԱՂԱՋԱՆՅԱՆԻՆ
              

       
Հարգելի՛ պարոն Աղաջանյան 
Ի կատարումն ՀՀ Վարչապետի 2019 թվականի հուլիսի 17-ի հ.02/11.8/33150-2019 հանձնարարականի՝ կից Ձեր քննարկմանն եմ ներկայացնում «Գույք հետ վերցնելու և  գույք ամրացնելու մասին»   ՀՀ կառավարության որոշման նախագիծի/այսուհետ՝ նախագիծ/ լրամշակված տարբերակը, հիմնավորումը, ներկայացված առաջարկությունների հիման վրա կազմված  ամփոփաթերթը և ՀՀ կառավարության  08.06.2018թ. N667-Լ որոշմամբ նախատեսված  տեղեկանքը:
Խնդրում եմ Ձեր համաձայնությունը և հանձնարարականը  նախագիծը սահմանված կարգով  ՀՀ կառավարության նիստի քննարկմանը ներկայացնելու համար:
   Հարգանքով՝
   Արայիկ  Հարությունյան


Կատ.Մ.Կարախանյան
Հեռ  54-67-14


      	                                                   

     



ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

՛՛......՛՛ .....................2019 թ.    N............Ա

ԳՈՒՅՔ ՀԵՏ ՎԵՐՑՆԵԼՈՒ ԵՎ ԳՈՒՅՔ   ԱՄՐԱՑՆԵԼՈՒ   ՄԱՍԻՆ
Ղեկավարվելով Հայաստանի Հանրապետության քաղաքացիական օրենսգրքի 685-րդ, «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ և 13-րդ հոդվածներով և «Պետական գույքի կառավարման մասին» Հայաստանի Հանրապետության  օրենքի 30-րդ հոդվածով՝ Հայաստանի Հանրապետության կառավարությունը որոշում է.

1. Պետական գույքի կառավարման կոմիտեինայսուհետ՝ Կոմիտե  ամրացված, Հայաստանի Հանրապետության սեփականությունը հանդիսացող  Երևան քաղաքի, Աջափնյակ վարչական շրջանի, Լենինական փողոցի հ. 3  հասցեում գտնվող 271219832  ՀՀ դրամ  գնահատված  արժեքով 1262.2 քառ. մետր ընդհանուր մակերեսով ուսումնական մասնաշենքը, 18178734  ՀՀ դրամ  գնահատված արժեքով 141.0 քառ. մետր ընդհանուր մակերեսով օժանդակ շինությունը, 807944  ՀՀ դրամ  գնահատված արժեքով 9.4 քառ. մետր ընդհանուր մակերեսով պահակատունը և դրանց օգտագործման ու սպասարկման համար անհրաժեշտ 83241311 ՀՀ դրամ  գնահատված ու 0.3352 հեկտար մակերեսով հողամասը , որը 2014 թվականի հունիսի 13-ին կնքված N 44/0014 անհատույց օգտագործման պայմանագրով  ամրացվել է  ՀՀ կրթության և գիտության նախարարության  Երևանի հ. 6 արհեստագործական պետական ուսումնարան պետական ոչ առևտրային կազմակերպությանը/այսուհետ՝ ուսումնարան/,  հետ վերցնել ուսումնարանից և թողնել կոմիտեի տնօրինությանը: 
2. Կոմիտեին  ամրացված, Հայաստանի Հանրապետության սեփականությունը հանդիսացող  Երևան քաղաքի, Աջափնյակ վարչական շրջանի, Բեկնազարյան փողոցի հ. 5  հասցեում գտնվող ուսումնական մասնաշենքից՝   1532.6 քառ. մետր ընդհանուր մակերեսով տարածքը/դասասենյակ՝ 942.5ք.մ., միջանցք՝ 444.6ք.մ., սան.հանգույց 39.4ք.մ.,խորդանոց՝ 51.2ք.մ.,ա/վանդակ՝ 54.9ք.մ./ , որը 2016 թվականի մայիսի  24-ին կնքված N 58/0016 անհատույց օգտագործման պայմանագրով  ամրացվել է  Երևանի հ. 185 հիմնական դպրոց պետական ոչ առևտրային կազմակերպությանը/այսուհետ՝ դպրոց/,  հետ վերցնել դպրոցից և անժամկետ, անհատույց օգտագործման իրավունքով ամրացնել ՀՀ կրթության և գիտության նախարարության  Երևանի հ. 6 արհեստագործական պետական ուսումնարան պետական ոչ առևտրային կազմակերպությանը:
3. Կոմիտեի նախագահին`
1.  սույն որոշումն ուժի մեջ մտնելուց հետո երկամսյա ժամկետում «Երևանի հ. 185 հիմնական դպրոց» պետական ոչ առևտրային կազմակերպության հետ կնքել  2016 թվականի մայիսի 24-ին կնքված անշարժ գույքի անհատույց օգտագործման N 58/0016 պայմանագրում սույն որոշումից բխող փոփոխություն կատարելու  մասին համաձայնագիր (այսուհետ՝ համաձայնագիր)՝ դրանում սահմանելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերն ենթակա են իրականացման ՀՀ կրթության և գիտության նախարարության  Երևանի հ. 6 արհեստագործական պետական ուսումնարան   պետական ոչ առևտրային կազմակերպության միջոցների հաշվին.
1. սույն որոշումն ուժի մեջ  մտնելուց հետո երկամսյա ժամկետում լուծել ՀՀ կրթության և գիտության նախարարության  Երևանի հ. 6 արհեստագործական պետական ուսումնարան պետական ոչ առևտրային կազմակերպության հետ կնքված 2014 թվականի հունիսի 13-ին կնքված N 44/0014 պայմանագիրը.
1.  սույն որոշման 3-րդ կետի 2-րդ ենթակետում նշված աշխատանքների ավարտից հետո քառամսյա ժամկետում ՀՀ կրթության և գիտության նախարարության  Երևանի հ. 6 արհեստագործական պետական ուսումնարան պետական ոչ առևտրային կազմակերպության հետ կնքել սույն որոշման 2-րդ  կետում նշված տարածքի անհատույց օգտագործման մասին պայմանագիր՝ սահմանելով, որ պայմանագրի նոտարական վավերացման և պայմանագրից ծագող գույքային իրավունքների պետական գրացնման ծախսերը ենթակա են իրականացման ՀՀ կրթության և գիտության նախարարության  Երևանի հ. 6 արհեստագործական պետական ուսումնարան պետական ոչ առևտրային կազմակերպության միջոցների հաշվին:

Իրավական ակտի անհրաժեշտությունը (նպատակը).
«ՀՀ կրթության և գիտության նախարարության Երևանի Հ.6 արհեստագործական պետական ուսումնարան»  պետական ոչ առևտրային կազմակերպությունը/այսուհետ՝ ուսումնարան/ իր գործունեությունն իրականացնում է Ուսումնարանին ամրացված ք. Երևան, Աջափնյակ վարչական շրջան, Լենինականի 3 հասցեում գտնվող ուսումնական վթարային շենքում, որի վերաբերյալ կազմակերպության տնօրենը դիմել է նախարարություն ուսումնական գործընթացն այլ շենքում իրականացնելու համար :
Ընթացիկ իրավիճակը և խնդիրները.
Ուսումնարանին ամրացված եռհարկանի ուսումնական մասնաշենքն, օժանդակ շինությունը և պահակատունը/այսուհետ՝ անշարժ գույք//Անշարժ գույքի կադաստրի պետական կոմիտեի կողմից տրված հ. 16012014-01-0052 վկայական և 2017թ. դեկտեմբերին վերագնահատվել է «Արթին Էնթրփրայս» ՍՊԸ կողմից/    կառուցվել  են 1924 թվականին: Տնօրենի գրության համաձայն կատարվել են ուսումնասիրություններ, որի արդյունքում պարզվել է, որ 1262.2 մ2 մակերես ունեցող եռահարկ շենքն ունի «Միդիս» շարվածքի արտաքին կրող պատեր և միաձույլ բետոնե ժապավենային  հիմքեր, իսկ միջհարկային ծածկերը և միջնորմներն իրականացվել են փայտե կոնստրուկցիաներով  (բաղդադե), որոնց վրա տեսանելի են ճաքեր, իսկ առաստաղն ամբողջությամբ  ճկված է: Նշված իրավիճակում ուսունական գործունեություն իրականացնելու դեպքում սովորողների շարժունակության արդյունքում կարող է լինել  փլուզում :
       Բացի վերը նշվածից, շենքի տանիքն ունի վերանորոգման կարիք, սանհանգույցները գտնվում են անմխիթար վիճակում, իսկ ամբողջ շենքը ներքին հարդարման կարիք ունի :
   Կարգավորման նպատակը և բնույթը.
Ելնելով ուսումնական շենքի ներկայիս վթարային  վիճակից և հետագայում ուսումնական շենքի փլուզումից խուսափելու, ինչպես նաև ուսումնական գործընթացն անխափան կազմակերպելու նպատակով  ՀՀ կրթության, գիտության, մշակույթի և սպորտի նախարարությունն  առաջարկում է Երևանի հ. 185 հիմնական դպրոց պետական ոչ առևտրային կազմակերպությանն ամրացված  Երևան քաղաքի, Աջափնյակ վարչական շրջանի, Բեկնազարյան փողոցի հ. 5  հասցեում գտնվող ուսումնական մասնաշենքից   1532.6 քառ. մետր ընդհանուր մակերեսով տարածքը/դասասենյակ՝ 942.5ք.մ., միջանցք՝ 444.6ք.մ., սան.հանգույց 39.4ք.մ., խորդանոց՝ 51.2ք.մ., ա/վանդակ՝ 54.9ք.մ./(Չափագրումը կատարվել է Կադաստրային սերվիս կենտրոն ՍՊԸ-ի կողմից) հետ վերցնել և սահմանված կարգով ամրացնել ուսումնարանին:
Նախագծի մշակման գործընթացում ներգրավված ինստիտուտները և անձինք.
     Կրթության, գիտության, մշակույթի և սպորտի  նախարարութունը և Երևանի քաղաքապետարանը: 
  Իրավական ակտի կիրարկման դեպքում ակնկալվող արդյունքը.
    Հայաստանի Հանրապետության կառավարության սույն որոշման նախագծի ընդունման արդյունքում կապահովվի ուսումնարանի  ուսումնական բնականոն գործընթաց : 


	
ՏԵՂԵԿԱՆՔ
«Գույք հետ վերցնելու և գույք  ամրացնելու մասին»  Հայաստանի Հանրապետության կառավարության  որոշման նախագծի  ընդունման  կապակցությամբ  պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացման կամ նվազեցման մասին
        «Գույք հետ վերցնելու և գույք  ամրացնելու մասին»  Հայաստանի Հանրապետության  կառավարության    որոշման նախագծի ընդունման կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացում կամ նվազեցում  չի սպասվում:




















	ԱՄՓՈՓԱԹԵՐԹ
         «Գույք հետ վերցնելու և  գույք ամրացնելու մասին»  Հայաստանի Հանրապետության կառավարության  որոշման նախագծի  վերաբերյալ  Հայաստանի Հանրապետության գերատեսչությունների  դիտողությունների և առաջարկությունների մասին
	N/N
	Առարկության, առաջարկության հեղինակը, Գրությանստացմանամսաթիվը, գրությանհամարը
	Առարկության, առաջարկության բովանդակությունը
	Եզրակացու
թյուն
	Կատարված փոփոխություն

	1.
	ՀՀ ֆինանսների նախարարություն
                  2019-04-11
              N01/11-1/6048-19
	Առարկություններ և առաջարկություններ չկան:
	
	

	2.
	ՀՀ տնտեսական զարգացման և   ներդրումների
 նախարարություն
2019-04-22
01/3312-19
	Առաջարկում է
1. Նախագծի նախաբանում հղում կատարել նաև «Պետական գույքի կառավարման մասին» Հայաստանի Հանրապետության օրենքի 30-րդ հոդվածին, 
2. Նախագծի 2-րդ կետում նշված «Հայաստանի Հանրապետության տնտեսական զարգացման և ներդրումների նախարարության պետական գույքի կառավարման կոմիտեին (այսուհետ՝ Կոմիտե)» բառերը փոխարինել «Կոմիտեին» բառով,
3. Նախագծի 4-րդ կետի 2-րդ ենթակետում նշված «սույն որոշման 1-ին կետի աշխատանքների ավարտից» բառերը փոխարինել «սույն որոշումն ուժի մեջ մտնելուց» բառերով,
4. Նախագծի 4-րդ կետի 3-րդ ենթակետում «1-ին» թիվը փոխարինել «2-րդ» թվով:


Միաժամանակ տեղեկացվել է, որ Նախագծի 4-րդ կետի 1-ին ենթակետում նշված «Երևանի հ. 185 հիմնական դպրոց» պետական ոչ առևտրային կազմակերպության հետ անշարժ գույքի անհատույց օգտագործման թիվ 58/0016 պայմանագիրը կնքվել է 2016 թվականի մայիսի 24-ին:

	
1. Ընդունված է




2.Ընդունված է






3.Ընդունվել է





4. Ընդունվել է



Ընդունվել է
	
1.Որոշման նախագծի նախաբանում առաջարկին համապատասխան կատարվել է լրացում:




2.Որոշման նախագծի 2-րդ կետում առաջարկին համապատասխան կատարվել է փոփոխություն:






3.Որոշման նախագծի 4-րդ/լրամշակելուց հետո 3-րդ կետ/ կետի 2-րդ ենթակետում առաջարկին համապատասխան կատարվել է փոփոխություն:



4.Որոշման նախագծի 4-րդ կետի /լրամշակելուց հետո 3-րդ կետ/ 3-րդ ենթակետում  «1-ին» թիվը փոխարինվել  է « 2-րդ» թվով :

Որոշման նախագծի 4-րդ կետի/լրամշակելուց հետո 3-րդ կետ/ 1-ին ենթակետում առաջարկին համապատասխան նշվել է անհատույց օգտագործման պայմանագրի համարը և կնքնման ամսաթիվը:

	3.
	ՀՀ տարածքային կառավարման և զարգացման
 նախարարություն
2019-04-12
01/15.1/3254-19
	Որոշման նախագծի վերաբերյալ գրությանը կից տրամադրվել է Երևանի քաղաքապետարանի 10.04.2019թ. հ.01/07-27925հ գրությամբ ներկայացված կարծիքը:
	Չի ընդունվել
	

	4.
	ՀՀ անշարժ գույքի                                                                      կադաստրի կոմիտե
2019թ.-04-09
ՍՊ/2738-19
	Առարկություններ և առաջարկություններ չկան:
	
	

	5.
	
Երևանի քաղաքապետարան
2019-04-10
01/07-27925հ
	Ձեր04.04.2019թ. հ. 01/15.1/2947-19 գրությամբ ներկայացրած « Գույք հետ վերցնելու և ամրացնելու մասին» ՀՀ կառավարության  որոշման  նախագծի  կապակցությամբ  հայտնում եմ, որ  «Երևանի հ. 185 հիմնական դպրոց» ՊՈԱԿ-ին ամրացված  տարածքից  ներկայումս ժամանակավորապես  չօգտագործվող  տարածքը հետ վերցնելը և այն  անհատույց  ու անժամկետ  այլ կազմակերպության տրամադրելը չի բխում  դպրոցի  շահերից և կարող է  խոչընդոտ  հանդիսանալ  դպրոցի բնականոն  գործունեության և դպրոցի կողմից տարբեր ծրագրերի իրականացման համար:





Հարկ է նշել, որ ՊՈԱԿ-ի մարզական և հանդիսությունների  դահլիճները ուսումնական  տարվա  ընթացքում  գործում են  գերծանրաբեռնված, ավելին՝ շաբաթական 13 դասաժամ դահլիճը զբաղեցնում են միաժամանակ երկու դասարաններ և դրանք չեն կարող  տրամադրվել  N6 ուսումնարանին համատեղ օգտագործման համար:
	 ՉԻ  ընդունվում 
















Ընդունվել է
	ՀՀ կրթության և գիտության նախարարությունը ուսումնարանին տարածք հատկացնելու հարցը   քննարկել է Երևանի քաղաքապետարանի հետ և Երևանի քաղաքապետարանը 04.02.2019թ. հ. 01/12-91213 գրությամբ առաջարկել է 
«Երևանի հ. 185 հիմնական դպրոց» ՊՈԱԿ-ին ամրացված   7895.5 քառ.մետր ուսումնական մասնաշենքից ուսումնարանին հատկացնել տարածք, ինչը հիմք է հանդիսացել  ուսումնարանի միջոցների հաշվին կատարել չափագրումներ և շրջանառության մեջ դնել որոշման նախագիծը:

Որոշման նախագիծը լրամշակվել է հանվել է 3-րդ կետը:
 

	6.
	ՀՀ արդարադատության նախարարություն
2019-05-07
01/9809-19
	Առարկություններ և առաջարկություններ չկան:
	
	

	7.
	ՀՀ կառավարու
թյան աշխատակազմի 
սոցիալական հարցերի վարչություն

2019-05-17
02/11.8/22710-19
	Ե Զ Ր Ա Կ Ա Ց ՈՒ Թ Յ ՈՒ Ն
ԳՈՒՅՔ ՀԵՏ ՎԵՐՑՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ
  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ՎԵՐԱԲԵՐՅԱԼ

1.  Առաջարկում ենք որոշման նախագիծը ևս մեկ անգամ քննարկել Երևանի քաղաքապետարանի հետ և ներկայացնել փոխհամաձայնեցված տարբերակ:
2. Նախագծի 2-րդ կետով ուսումնարանին հատկացվող տարածքում առկա չէ մարզադահլիճ, հետևաբար բաց է մնում ուսումնարանում ֆիզիկական պատրաստության դասաժամերի կազմակերպման հարցը:







3. Նախագծի 3-րդ կետի 3-րդ ենթակետում անհրաժեշտ է «1-ին կետում» բառերը փոխարինել «2-րդ կետում» բառերով:


	







1.Ընդունվել է 





2.Ընդունվել է













3.Ընդունվել է
	








2. Որոշման նախագիծը ներկայացվել է Երևանի քաղաքապետարանի քննարկմանը:



2.Բարձրացված հարցը քննարկվել է և նախատեսվում է ներկայումս ֆիզիկական պատրաստաության դասաժամերը  իրականացնել ուսումնարանի հատկացվելիք  տարածքի  հարակից բացօթյա տարածքում իսկ ձմռանը դասերը կիրականացվի ուսումնական մասնաշենքում արդեն իսկ նախատեսված Ֆիզիկական  կուլտուրա  առարկայի համար  հարմարեցված  դահլիճում:
3. Որոշման նախագծի 3-րդ կետի 3-րդ ենթակետում առաջարկին համապատասխան կատարվել է փոփոխություն:


	8.
	Երևանի քաղաքապետարան
2019-07-10
01/07-60508Հ
	Առարկություններ և առաջարկություններ չկան:
	
	

	9.
	ՀՀ Վարչապետի աշխատակազմ
2019-07-17
02/11.8/33150-2019
	Առաջարկում է մեկ անգամ ևս քննարկել սոցիալական հարցերի վարչության եզրակացության 3-րդ կետը՝ նախագծի 3-րդ կետի 3-րդ ենթակետում անհրաժեշտ է «1-ին կետում» բառերը փոխարինել «2-րդ կետում» բառերով, և նախագծի լրամշակված տարբերակը ներկայացնել վարչապետի աշխատակազմ:
:	
	Ընդունվել է 
	Նախագծի 3-րդ կետի 3-րդ ենթակետը լրամշակվել է առաջարկին համապատասխան: 

